
ᒥᓂᔅᑕ ᓱᑐᕌᓪ ᓇᓗᓇᐃᖅᓯᕗᖅ ᐸᑐᕆᓴ ᐃᓄᐊᐱᒃ ᑎᒃᑯᐊᖅᑕᐅᓂᖓᓂᒃ ᓄᓇᕗᒻᒥ 
ᐊᒃᑐᐃᓂᐊᕐᓂᕐᒥᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
 
ᐋᑐᕚ (ᐊᒃᑑᐸ 19, 2007) – ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐊᒻᒪ 
ᒐᕙᒪᑐᖃᒃᑯᑦ ᐊᓪᓚᖓᔪᓂᒃ ᐊᓪᓚᓂᒡᓗ ᐊᑎᖃᖃᑕᐅᙱᑦᑐᓂᒃ ᐅᖃᖃᑎᖃᖅᑎᐊ, ᐅᓪᓗᒥ 
ᓇᓗᓇᐃᖅᓯᕗᖅ ᐸᑐᕆᓴ ᐃᓄᐊᐱᒃ ᑎᒃᑯᐊᖅᑕᐅᓂᖓᓂᒃ ᓄᓇᕗᒻᒥ ᐊᒃᑐᐃᓂᐊᖅᑐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ (ᕿᒥᕐᕈᔩᑦ). 
 
“ᒥᔅ ᐃᓄᐊᐱᒃ ᓄᓇᓕᖓᓂ ᐱᓕᕆᖃᑕᐅᑦᑎᐊᕐᒪᑦ,” ᐅᖃᕐᐳᖅ ᒥᓂᔅᑕ ᓱᑐᕌᓪ. "ᓯᕗᓂᒃᓴᒥ 
ᓄᓇᕗᒻᒥ ᐊᒃᑐᐃᓂᐊᕐᓂᕐᒥᒃ ᕿᒥᕐᕈᔨᓄᑦ ᐃᑲᔪᕐᐹᓪᓕᕐᓂᐊᕐᓂᖓ ᓂᕆᐅᖕᓂᖃᑦᑎᐊᕐᕕᒋᔭᕗᑦ.” 
 
ᒥᔅ ᐃᓄᐊᐱᒃ ᓄᓇᓕᕆᓂᕐᒥᒃ ᐃᓚᐅᖃᑕᐅᑦᑎᐊᖃᑦᑕᖅᑐᖅ ᐅᒥᐊᖅᑐᕐᓂᕐᒥᒃ, ᐃᖃᓗᒐᓱᖕᓂᕐᒥᒃ 
ᐊᒻᒪ ᐊᖑᓇᓱᖕᓂᕐᒥᒃ. ᒫᓐᓇ ᐃᖅᑲᓇᐃᔮᓕᒃ ᓚᕖᓂᐊ ᐳᕋᐅᓐ ᑭᒡᒐᖅᑐᐃᕝᕕᐊᓂ ᐃᑲᔪᖅᑎᐅᓪᓗᓂ, 
ᓄᓇᕗᒻᒥ ᓯᕗᓕᖅᑎᐅᑉ ᑐᒡᓕᖓ. ᖃᖓᒃᑲᓐᓂᖅ, ᓴᓇᖃᑦᑕᓚᐅᖅᑐᖅ ᓇᓂᕈᓘᔭᖅ ᐃᓚᐅᓪᓗᑎᒃ 
ᐊᖏᕐᕋᒥ ᓄᓇᓕᖕᓂᓗ ᐃᑲᔪᖅᑎᐅᓪᓗᓂ (2002 - 2004) ᐊᒻᒪ ᐃᓇᖐᓯᒪᓪᓗᓂ ᑮᓇᐅᔭᓕᕆᔨᒥᒃ 
ᑎᑭᕋᕐᔪᐊᑉ ᕼᐋᒻᒪᓚᖓᓂ (2001). ᒥᔅ ᐃᓄᐊᐱᒃ ᑎᑭᕋᕐᔪᐊᖅ, ᓄᓇᕗᒻᒥ ᓄᓇᖃᖅᑐᖅ. 
 
ᕿᒥᕐᕈᔩᑦ ᐱᙳᓚᐅᖅᓯᒪᔪᑦ ᓄᓇᕗᒻᒥ ᐊᖏᖃᑎᒌᒍᑎ ᓴᖅᑭᒻᒪᑦ ᓄᓇᕗᒻᒥ ᓄᓇᑖᕆᔭᐅᔫᑉ 
ᐊᕙᑎᐊᓂᒃ ᓴᐳᔾᔨᔪᒃᓴᐅᑕᐅᓪᓗᑎᒃ ᐊᒻᒪ ᓄᓇᖃᖅᑎᓂᒃ ᐃᓅᓯᑦᑎᐊᕆᒃᑎᑦᑎᓇᓱᒃᑎᐅᓗᑎᒃ. 
ᕿᒥᕐᕈᔩᑦ ᑭᒡᓕᓯᐅᕐᐸᒃᑐᑦ, ᕿᒥᕐᕈᓪᓗᑎᒃ ᐊᒻᒪ ᖃᓄᖅᑑᕈᑎᖃᖅᖢᑎᒃ ᐱᓕᕆᐊᖑᔪᓂᒃ ᐊᒻᒪ 
ᖃᓄᐃᓕᐅᕐᓂᐅᕙᒃᑐᓂᒃ ᓄᓇᕗᒻᒥ ᐊᕙᑎᓂᒃ ᐊᒻᒪ ᓄᓇᓖᑦ ᒪᑭᒪᔪᓐᓇᐅᑎᖏᓐᓂᒃ 
ᐊᒃᑐᐃᑐᐃᓐᓇᕆᐊᖃᖅᑐᓂᒃ. ᑲᑎᒪᔩᑦ ᑲᑐᔾᔨᖃᑎᖃᓲᖑᔪᑦ ᒐᕙᒪᒥᒃ, ᐃᓄᖕᓂᒃ ᐊᒻᒪ ᓄᓇᓕᖕᓂᒃ, 
ᐊᒃᑐᐃᓂᐊᖅᑐᓪᓗ ᕿᒥᕐᕈᔭᐅᓕᕌᖓᑕ ᐊᑐᓕᖁᔨᔾᔪᑎᓂᒃ ᑐᓂᓯᕙᒃᖢᑎᒃ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓄᑦ. 
 
ᕿᒥᕐᕈᔩᑦ 9-ᓂᒃ ᑲᑎᒪᔨᖃᖅᑐᑦ. ᑎᓴᒪᐃᑦ ᐃᓄᐃᑦ ᑎᒥᖁᑎᖏᓐᓄᑦ ᑎᒃᑯᐊᖅᑕᐅᕙᒃᑐᑦ, ᒪᕐᕉᒃ 
ᑲᓇᑕᐅᑉ ᒐᕙᒪᖓᓄᑦ ᐊᒻᒪ ᒪᕐᕉᒃ ᓄᓇᕗᑦ ᒐᕙᒪᖓᓄᑦ. ᐃᒃᓯᕙᐅᑕᖓᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᑕ ᑎᒃᑯᐊᕐᐸᒃᑖ ᓄᓇᕗᑦ ᒐᕙᒪᖓᓂᑦ ᖃᐅᔨᒋᐊᕐᕕᖃᓚᐅᖅᖢᓂ. 

ᑐᑭᓯᒋᐊᒃᑲᓐᓂᕐᕕᒃᓴᐃᑦ ᑐᓴᖅᑎᓪᓗᒋᑦ: 
 
ᒥᓂᔅᑕᐅᑉ ᐊᒡᓚᒡᕕᐊᓂ  
ᐱᓕᑉ ᒦᐅᓪᐊᑦ 
ᑭᒃᑯᓕᒫᓂᒃ ᑐᓴᐅᒪᑎᑦᑎᔨ 
ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ ᐊᒡᓚᒡᕕᐊᓂ 
819-997-0002 

ᑭᒃᑯᑐᐃᓐᓇᕐᓂᒃ ᑐᓴᐅᒪᑎᑦᑎᔩᑦ  
ᐃᓄᓕᕆᔨᑐᖃᒃᑯᓐᓂ 
819-953-1160 



 
 

 


